2004KO AZAROAREN 8KO GOBERNU BILKURA
======================================



Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu.
Volkswagen-ek Foru Erkidegoan duen plantari Nafarroako Urrezko Domina emanen dio Gobernuak
_________________________________________________________________



Gobernuak foru dekretu bat onetsi du “Volkswagen Navarra S.A.” enpresari  Nafarroako Urrezko Domina ematen diona kontuan izanik  Foru Erkidegoko gizarte eta ekonomian duen garrantzia. Erabaki hau hartzerakoan, Gobernuak kontuan eduki du enpresa honek izan duen izaera enblematikoa nafar gizarteak azken hamarkadetan bizi izan duen modernizazio prozesu garrantzitsuan, izan ere, horri esker, Nafarroa puntako erkidego bilakatu da Espainian eta Europako Komunitatean. Nafarroako Urrezko Domina heldu den abenduaren 3an emanen da, Nafarroaren Eguna ospatzeko antolatu diren ekitaldien barrenean.

Nafarroako Volswagenen planta Foru Erkidegoko industria-dotaziorik handiena izateaz gain, puntako eredua da nazioarteko mailan haren produkzio, haren instalakuntza eta haren kalitate eta produktibitate mailengatik, eta hori posible da haren plantilla osatzen duten 4.500 langileei esker eta haren jarduera eta etengabeko aitzinatzea kanpotik ahalbideratzen dutenei esker.

Enpresa honen etenbeko berrikuntza agerian uzten da bereziki ingurumen arloan, izan ere, Espainiako ibilgailuen sektoreko lehen enpresa da EMAS erregelamenduaren ziurtagiria erdiesten duena. Halaber, Europako lehen enpresa da ISO 14.001 ingurumeneko ziurtagiria lortzen duena, eta elektrizitate, gas eta ur kontsumoa %20an murriztu du ekoizturiko ibilgailuko.


Horrez gain, berriki zabalduriko instalakuntza berriak eta enpresak Nafarroan diseinatu dituen etorkizuneko planak, ekoizpen ahalmena eguneko 1.400 ibilgailutaraino handitzea aurreikusten dutenak, enplegu eta jarduera-bermea dira eta Nafarroaren ongizate eta aurrerapenean zuzeneko eragina daukate.

Volkswagen ibilgailuen enpresa 1984an finkatu zen Nafarroan, Landabengo Industrialdeko instalakuntzak eskuratu eta gero. Instalakuntza haietan 1996tik Authi enpresaren ibilgailuak egiten ziren  eta 1975etik Seat enpresarenak. Gaur egun arte igaro diren 20 urteetan, Volkswagen Nafarroak “Polo” ereduaren lau milioi unitatetik goiti ekoiztu izan dira, eta mundu osoko 80 herritara esportatzen da. 


Jakina denez, Nafarroako Urrezko Domina da Foru Erkidegoko sari instituzionalik gorena da, 290/1998 Foru Dekretuak ezartzen duen bezalaxe, eta Gobernuak, herritarren nahia interpretaturik, hura ematen die Nafarroaren interesen defentsan eta sustapenean nabarmentzen diren pertsonei.
Gobernuak ekitaldien egitaraua onetsi du 2004ko Nafarroaren Eguna ospatzeko
_________________________________________________________________



Heldu den abenduaren 3an, Xabierko Frantzisko Deunaren festarekin bat eginik, “Nafarroaren Eguna” ospatuko da Foru Erkidegoan. Hori dela-eta, Gobernuak programaturiko ekitaldiak ugaritu ditu populazio sektore desberdinei eta Nafarroako lurralde osoari asetzeko helburuz.

Halaber, egitaraua zabaltzeko ekimenak indartu dira komunikabideetan herritarren parte hartzea erakartzeko xedez. Zehatz-mehatz, egitaraua ondoko hau da:


Azaroak 30, asteartean


Nafarroako Tronuen Aretoan. 2004ko Gazteri Sarien eta Artista Gazteen Topaketen Sarien ematea.


Abenduak 1, asteazkenean


Nafarroako Jauregiko Museo Aretoaren inaugurazioa. Museo hau Nafarroako Artxibategi Orokorraren lehengo egoitzan kokatu da eta bisitatzen ahalko da “Nafarroako Jauregiak ateak zabaltzen ditu” programaren barrenean.

12.00.00etan. Nafarroako Jauregiko Tronuaren Aretoan. Omenaldia Nafarroari. Nafarroako unibertsitateetako ordezkariek parte hartuko dute.


Abenduak 2, ostegunean

10.00etan. Tutera. Autobus Geltoki zaharrean. “Nafarroaren Haur-Eguna” izeneko parkearen inaugurazioa. Parkea abenduaren 6a arte zabalik egonen da.


12.30etan. Kultura eta Turismo Departamentuko klaustro isabelinoan, kirol sarien banaketa.


17.00etan. “Nafarroako Jauregiak ateak zabaltzen ditu” bisitaldi programaren hasiera. Azaroaren 2tik 12 bitartean garatuko da.


19.00etan. Hegoaldeko Planeko Karpan. Nafarroako Egunaren Gazteendako Jaialdia: Carlinhos Brown, Melendi, Antonio Orozco eta Tristessa.


Azaroak 3, ostiralean.

11.00etan. Iruñeko Katedralean. Xabierko Frantzisko Deunaren omenezko mezaren ospatzea, bertan Nafarroako Gobernuko kideak eta bestelako agintariak egonen direlarik.


12.30etan. Kultura eta Turismo Departamentuko klaustro isabelinoan. Nafarroako Gobernuko presidenteak harrera eginen die Nafarroako agintari eta ordezkari desberdinei Nafarroaren Egunaren karietara.

13.00etan. 65 kontzertu eskainiko dira aldi berean beste horrenbeste herritan 43 abesbatzen eta 23 musika banden eskutik. Denera 2.000 artista inguruk parte hartuko dute. Kontzertu hauek Nafarroaren Ereserkiarekin hasiko dira eta gero bakoitzak haren programa berariazkoa eskainiko du.


13.00etan. Latinoamerikako folklore jaialdia. Nafarroan finkatuta dauden Ekuador, Peru, Txile eta Kolonbiako zentroetako folklore taldeek parte hartuko dute.


19.00etan. Hegoaldeko Planeko Karpan. Haurrendako kontzertua “Los Lunnis” taldearen eskutik.

Abenduak 4, larunbata

17.00etan. Tuterako Udal Kiroldegian, haurrendako kontzertua “Los Lunnis” taldearen eskutik.

TOKI ADMINISTRAZIO DEPARTAMENTUA
==================================


Toki azpiegituretarako inbertsio plan osagarria onetsi da

_________________________________________________________________



Nafarroako Gobernuak 2004ko inbertsio plana onetsi du, hasieran sartzeko eta proiektuaren izaeraz, 2001-2004 aldirako Toki Azpiegituren Planaren osagarri gisa.


Proiektua Alberto Catalán kontseilariak proposatuta aurkeztu da kontuan izanik legedian badagoela arauen babesa plan osagarriak egin eta onartzeko eta bertan sartzeko 2003an erabili ez diren “Hiri hondakin solidoen Plan Zuzendaria. Iruñerriko Mankomunitatearekiko hitzarmena” kontu-sailaren baliabideak. 

Denera Plan osagarriak 2.073.821,61 euroko inbertsioak aurreikusten ditu ondoko toki entitate hauetan: Galdeano, Iruñerriko Mankomunitatea (Etxauri, Zulueta, Zildotz, Sorauren eta Gulina), Jurramendiko Mankomunitatea (Abaigar), Mairagako Mankomunitatea (Pitillas), Gendulain (Odieta), Irotz (Esteribar), Barillas, Cintruenigo, Burlata, Iruñea eta Lodosa.

Gobernuak onetsi du Karlos III.aren Gurutzea Carmen Batle Parente-ri ematea

_________________________________________________________________



Gobernuak foru dekretu bat onetsi du Carmen Batle Parente-ri Karlos III.a

Noblearen Gurutzea ematen diona.


Carmen Batle Parente Argentinan jaio zen emigrante espainiarren familia baten barrenean. Haren aita, José Batle, Rosarioko Nafarroako Zentroko buru eta  zuzendaritza-kargua izan zen aldi desberdinetan, eta haren ama, Josefa Parente, Andreen Batzordeko buru izan zen eta aipatu zentroko etengabeko kolaboratzaile gisa aritu zen.

Carmen Batle Parente andrea Marrazketa, Grabatu eta Zeramika irakaslea eta irrati eta telebistako kazetaria da. 1987az geroztik lan bikaina egin du Rosario Nafarroako Zentroko dantzarien taldeko zuzendari gisa eta Argentinako gainerako Nafar Zentroekin kolaboratu izan du nafar folklore taldeak bultzatu eta beren teknika hobetzeko.
EKONOMIA ETA OGASUN DEPARTAMENTUA

=====================================


ADSL-ik ez duten udalerrietara banda zabaleko zerbitzuak eramanen dituen telekomunikazio sarea kontratatzea onetsi da
_________________________________________________________________


Nafarroako Gobernuak baimena eman dio Ekonomia eta Ogasun kontseilariari hainbat urtez kontratatzeko ADSL-ik ez duten udalerrietara banda zabaleko zerbitzuak eramanen dituen telekomunikazio sarearen hornidura, instalazioa eta ustiapen partziala. Ekimen hau sartzen da plan handizale baten barrenean, duela hilabete batzuk Gobernuak aurkeztu zuena.


2005-2007 aldirako kontratazio kostua 9,7 milioi eurokoa da eta horietarik 3,35 milioi finantzatuko dira 2005eko aurrekontuen kargura, 5 milioi 2006ko aurrekontuen bidez eta gainerakoa (1,35 milioi) 2007koen kargura.

HERRILAN, GARRAIO ETA KOMUNIKAZIO DEPARTAMENTUA

==================================================

6,4 milioi euroko inbertsioa onets da errepideetako berdeguneak hobetu eta zaintzeko

_________________________________________________________________



Nafarroako Gobernuak baimena eman dio gaurko bilkuran Herrilan, Garraio eta Komunikazio Departamentuari 6,4 milioi euroko gastua egin dezan errepideetako berdeguneak hobetu eta zaintzeko 2005-2008 aldian.

195.051 euroko gastua onetsirik nafar errepideen ezaugarri fisiko eta geometrikoen inbentarioa gaurkotzeko
_________________________________________________________________



Nafarroako Gobernuak baimena eman dio Herrilan, Garraio eta Komunikazio Departamentuari kontratu bat egin dezan nafar errepideen ezaugarri fisiko eta geometrikoen inbentarioa gaurkotzeko xedez. Aurrekontua 195.051 eurokoa da.
INDUSTRIA ETA TEKNOLOGIA, MERKATARITZA ETA LAN DEPARTAMENTUA

==============================================================


1,17 milioi euroko gastua onetsirik ikerkuntza, garapen eta berrikuntza proiektuetarako dirulaguntzen zain dauden eskariak tramitatzeko
_________________________________________________________________


Nafarroako Gobernuak 1,17 milioi euroko hainbat urtetarako gastua ikerkuntza, garapen eta berrikuntza proiektuetarako dirulaguntzen zain dauden eskariak tramitatzeko. Gastu hau 2005etik 20012 bitarterako aurrekontuen kargura eginen da.
NEKAZARITZA, ABELTZAINTZA ETA ELIKADURA DEPARTAMENTUA

=======================================================


Irunberriko Udalarena den 3.000 m2ko herrilur baten desafektazioa onetsirik haren erabilera lagatzeko xedez
_________________________________________________________________



Nafarroako Gobernuak Irunberriko Udalarena den 3.000 m2ko herrilur baten desafektazioa onetsi du haren erabilera lagatzeko xedez.  Lurra “Miranda” parajeko 5. lur-zatian dago eta partikular bati lagako zaio 30 urteko epeaz, urteko kanon bat kobratuta, urdangak hazteko abere nabe bat paratzeko.
